
Nouva numeraziun e noms da vias - Brail, Zernez e Susch 
Cuntschaintamaing es il Cumün da Zernez in dovair da manar tras per las fracziuns da Brail, Zernez e Susch la 
nouva numeraziun e noms da vias (Gebäudeumadressierung). Illa fracziun da Lavin es quist proget fingià gnü 
serrà giò ed es cun quai evas. In gövgia, ils 1. october 2026 ad uras 20:00 h ha lö ün’infuormaziun publica in 
l’auditori dal Parc Naziunal Svizzer per tuot ils interessats.  
L’exposiziun publica es in seguit previssa tanter ils 2 october fin 2 november 2026 ed ha lö illas localitats da las 
Gestiuns Tecnicas, Zernez.  
 
Aua da baiver - chasin Rastò - surdattas da lavur 
Cun quai chi’s ha stuvü rimplazzar la pumpa dal chasin d’aua in Rastò a Zernez esa necessari d’avair darcheu üna 
pumpa in reserva pel cas d’ün defet. La furniziun da la pumpa da rimplazzamaint es gnüda surdatta a la firma 
Schumacher + Burkhardt AG, Cuoira. 
Implü esa tenor l’ultima controlla uffiziala per la sgürezza da qualità d’aua d’installar pro’l chasin da pumpa a 
Rastò ün vierchel sün la foura dal filter. Quist’incumbenza da furniziun es gnüda surdatta a la firma Helmut 
Breschan AG, Hünenberg. 
 
Bogn da famiglia - apparat d’alarm per ozon - credit supplementar 
Dürant il service annual vi dals indrizs tecnics dal bogn da famiglia ha la firma incumbenzada Rheno AG constatà 
üna leiva concentraziun d’ozon i’l local da tecnica. Our da motivs da sgürezza vain racumandà d’installar ün 
apparat d’alarm d’ozon. Il gremi respunsabel ha acconsenti ün credit supplementar per la furniziun e 
l’installaziun da l’apparat. 
 
Pumpiers - demischiun cumandant ed elecziun nouv cumandant e vicecumandant 
Il cumandant actual dal corp da Pumpiers Zernez, Andri Thom ha demischiunà sia carica sülla fin da l’on 2026. 
La suprastanza cumünala ha in sia sezzüda dals 14 settember 2026 elet a Peider Bezzola sco nouv cumandant ed 
a Corsin Marugg sco nouv vicecumandant dal corp. Els surpiglian las caricas a partir dals 1. schner 2027.  
 
Il Cumün da Zernez ha acconsenti ils seguaints permiss da fabrica: 
- Parcella no. 0142, Parin Otmar, Zernez - sanaziun mür e megliorar entrada da garascha 
- Parcella no. 0183, Bezzola Flurin, Zernez - pumpa da chalur ajer  
- Parcella no. 0998, Belras AG, Brail - sauna in üert 
- Parcella no. 2043, Arquint Hermann, Susch - sanaziun da tet, nouvas lucarnas 

 
Dumondas da fabrica BaB 
La suprastanza cumünala ha concess in sia sezzüda ün permiss da fabrica per edifizis dadour la zona da 
construcziun (BaB): 
- Parcella no. 0439, Graf Curdin, Brail - annex suosta 


